
singeniso
singeniso

Lomtsetfo wekuphatsa ngekwebulungiswa [iPAJA] ngumtsetfo 
lobaluleke kakhulu ekucinisekiseni kutsi intsandvo yelinyenti ya-
seNingizimu Afrika ichubekiselwa embili, ngoba wenta bantfu 
baphatfwe ngalokunekutiphendvulela kumtsetfosisekelo ikakhulu 
[sigaba 33- lilungelo lekuphatsa ngalokunebulungiswa] kanye 
nenchubomgomo iBatho Pele] (lokusho Bantfu kucala) itsi iPAJA 
iyincenye yendlela lensha, lehlose kucinisekisa kuphatsa lokun-
emphumelelo nalokumiselwe bantfu.

I-PAJA:  

•	 Icinisekisa inchubo yesinyatselo setekuphatsa nga-
lokunebulungiswa; 

•	 Iniketa bantfu lilungelo lekucela tizatfu; futsi

•	 Iniketa bantfu lilungelo lekutsi sinyatselo setekuphatsa le-
sinebulungiswa sibuyeketwe tinkantolo. 

Incenye 1 yalencwajana  iniketa imininingwane ibuye iveta 
loko bantfu lekumele bakwati ngaloMtsetfo. 

Incenye  2  imacondzana nekutsi inhlangano yakho ingawuse-
bentisa njani lomininingwane ekusiteni bantfu labasebentako 
nekutsi futsi yini longayenta kucinisekisa kutsi futsi bayafundza 
ngaloMtsetfo. 

UMTSETFOSISEKELO 
Sigaba  33 seMtsetfosiseke-
lo sicinisekisa kutsi sinyatse-
lo setekuphatsa lesinebu-
lungiswa sicinisekisa kutsi 
sinyatselo setekuphatsa 
lesinebulungiswa sitawuba 
ngulesifanele, lesisemtsetf-
weni nalesilandzela inchubo 
lenebulungiswa, futsi senta 
siciniseko sekutsi bantfu 
banelilungelo lekucela tiza-
tfu letibhaliwe tesinyatselo 
setekuphatfwa lesinebu-
lungiswa lesitawubakhinya-
beta.  Sigaba 33 saphindze 
futsi sadzinga iPhalamende 
kutsi ikhiphe i-PAJA  “kute 
yente lelilungelo kutsi 
lisebente” . 

singeniso

Usetjentiswa kanjani lomkhombandlela 

Ekugcineni kwalesigaba, utawutfola Ibhlokhi lekhombisa iminin-
ingwane lebalulekile bantfu labadzinga kuyati. Ingasetjentiswa 
ekwakheni imiphumela yekufundza nobe imigomo yanobe nguy-
iphi imininingwane nobe imfundvo loyiniketako kuloMtsetfo. 
Kunetincenye letibalulekile lekumele icashelwe futsi yatiwe ng-
umphakatsi. Lokunye futsi lokukhonjisiwe tincetu temininingwane 
nemikhombandlela letawudzinga kutisebentisa ngesikhatsi set-
icelo ngaphansi kwe- PAJA. 

Imininingwane lebalulekile 

Incenye  1 

Bantfu labadzinga  kukwati  

Imikhombandlela 
Yesikhatsi 

        �Lilungelo lekut-
fola sinyatselo 
setekuphatsa 
lesinebulungiswa 
lilungelonchanti 
lebuntfu. I-PAJA 
iniketa umnining-
wane macond-
zana nekusebenta 
kwalelilungelo. 

        �Kwehluleka 
kutsatsa sincumo 
nako kungaba 
sinyatselo 
setekuphatsa 
lesinebulungiswa.  
Sibonelo, uma 
ngabe umuntfu 
lotsite bekafake 
sicelo sempesh-
eni kepha sicelo 
sakhe azizange 
sichutjwe.

1. �Kuyini kukhutsatwa KweMtsetfo 
Wetekuphatsa Ngalokunebulungiswa 
(PAJA)? 

Umtsetfo Wemalungelo Ebuntfu waseNingizimu Afrika ucinisekisa 
lilungelo “lesinyatselo setekuphatsa lesinebulungiswa” kubo bonkhe 
bantfu baseNingizimu Afrika. Lelilungelo (kuSigaba 33 seMtsetfos-
isekelo) sitsi wonkhe umuntfu eNingizimu Afrika unelilungelo: 

•	 Lesinyatselo setekuphatfwa lesifanele nalesemukelekile  lesivu-
nyelwe ngumtsetfo; kanye  

•	 Nekuniketwa tizatfu tesinyatselo setekuphatsa lesinebulungiswa 
lesibakhinyabetile. 

Lesigaba saphindze sadzinga hulumende kutsi ashaye umtsetfo 
lowendlala umniningwane  walelilungelo. Loku Kukhutsatwa 
Kwemtsetfo Wetekuphatsa Ngalokunebulungiswa (3 wanga 
2000). 

2. �Siyini Sinyatselo Setekuphatsa 
Lesinebulungiswa? 

Kuphatsa kufaka ekhatsi: 

•	 onkhe ematiko ahulumende (emazingeni avelonkhe, etifundza 
newasekhaya); 

•	 Emaphoyisa nembutfo wetekuvikela; kanye nemabhizinisi ahulu-
mende, njenge-ESKOM, Telkom kanye ne-SABC. 

Nanome kunini uma lihhovisi lekuphatsa litsatsa sincumo lesikh-
inyabeta emalungelo ebantfu, batsatsa sinyatselo setekuphatsa 
lesinebulungiswa. 

SIBONELO 

Uma umuntfu afaka sicelo sesibonelelo sekukhubateka nobe impesheni 
yalabadzala, kulitiko letenhlalakahle yemphakatsi lesifundza kumele 
lincume kutsi liyamnika nobe cha. Lesincumo sisinyatselo setekuphatsa 
lesinebulungiswa. 

sinyatselo setekuphat-
sa lesinebulungiswa  
kusho tincumo letit-

satfwa. Lihhovisi leliphetse, 
letitsintsa emalungelo 
ebantfu.  I-PAJA ibonelela 
tincumo letentiwa lihhovisi 
leliphetse letinemtselela lo-
mubi kumalungelo ebantfu. 

I- PAJA idzinga 
baphatsi kutsi: 

 •balandzele inchubo 
lefanele, yebulungiswa 
uma batsatsa tincumo; 

•	bachaze tincumo tabo 
ngalokucacile; 

•	batjele bantfu 
ngelilungelo labo 
lekwendlisa sicelo 
ngekhatsi nome 
kubuyeketwa;

•	 futsi nekutjela bantfu 
kutsi banelilungelo 
lekucela tizatfu 
letibhaliwe. 

Letinye tibonelo nguleti: 

•	matisi nome sitifiketi sekutalwa

•	sicelo sekusitwa ngekukhokhelwa indlu

•	�imvume yekusebenta nobe kuhlala ulomphelo (lapha eNingizimu 
Afrika)

• kutsatfwa njeNgemchamuki nome umkhoseli/lofihla inhloko

I-PAJA ibukene nekuphatsa lokukhinyabeta kabuhlungu em-
alungelo. ngalamanye emagama, tincumo letitsandvwa bantfu  
(njengesincumo sekunika umuntfu sibonelelo sekukhubateka) aku-
bonelelwa yi-PAJA. 

Kepha ngalesinye sikhatsi, sincumo lesihambela kahle umuntfu 
munye, kungenteka sitsikamete kakhulu emalungelo alomunye 
umuntfu (umuntfu wesitsatfu). Sibonelo, uma ngabe umuntfu 
ufaka sicelo sekwenta tingucuko endlini yakhe, loku kungenteka 
kutsikamete indlela makhelwane wakhe labuka ngayo tiganga.  
Etimeni letinjalo-ke lomakhelwane utawuvikelwa yi- PAJA. 

3. I-PAJA ibukene nani? 

I- PAJA itsi baphatsi kumele: 

•	 balandzele inchubo lelungile uma batsatsa tincumo; 

•	 bavumele bantfu bente tetfulo ngaphambi kwekutsi kutsat-
fwe nobe ngusiphi sincumo lesingatsikameta kakhulu em-
alungelo alabanye; 

•	 bacacise kahle tincumo letitawutsatfwa; 

•	 batise bantfu nganobe ngutiphi timiso tekwendlulisa 
tikhalo tangekhatsi. Uma ngabe kute kwendlulisela tikhalo 
kwangekhatsi, ayitjele bantfu kutsi kutawutsatfwa tincumo 
ngemuva kwekubuyeketa kwenkantolo; futsi 

•	 batjele bantfu kutsi banelilungelo  lekucela tizatfu letibhaliwe 
talesincumo. 

4. �ngutiphi tinchubo letinebulungiswa” lekumele 
tilandzelwe baphatsi? 

Kute tinyatselo temphatsi tibe “nebulungiswa”, inchubo labayilandzela-
ko uma batsatsa tincumo kumele ibe ngulenebulungiswa. Nanome-nje 
lelibhukwana leibukene netincumo letitsintsa bantfu ngabanye, i-PAJA 
iphindze yendlala tinchubo letitsintsa umphakatsi jikelele. 

Tincumo letitsintsa bantfu ngamunye 

I-PAJA yendlela tinchubo lekumele tilandzelwe baphatsi ngaphambi 
nangemuva kwekutsatsa sincumo: 

ngaphambi kwekutsatsa sincumo, baphatsi kumele banike bantfu 
lekungenteka kutsi emalungelo abo akhinyabeteke: 

•	 Satiso lesikahle ngaloko labahlela kukwenta; kanye 

•	 Nesikhatsi lesenele sekutsi bantfu bente tetfulo tabo. 

Baphatsi kumele bacabange ngaletetfulo ngaphambi kwekutsi batsatse 
tincumo. 

Ngemuva kwekutsatsa sincumo, baphatsi kumele banikete wonkhe 
muntfu emalungelo akhe lakhinyabetekile: 

•	 Sitatimende lesicacile macondzana nalabakuncumile; 

•	 Satiso macondzana nelilungelo lekubuyeketa nobe kwendlulisa 
sikhalo kwangekhatsi; kanye 

•	 Nesatiso sekutsi bangacela tizatfu. 

Nome-nje kungadzingeki kutsi bangenta loku, baphatsi bangaphindze 
futsi: 

•	 basite bantfu ngemalungelo abo langakhinyabeteka; 

•	 babavumele kutsi babonelelwe ngumtsetfo; futsi 

•	 babavumele kutsi bamelane nonobe ngukuphi kuphikisana 
lokungavumelani nabo (ngekubhala phasi nome ngesicu sabo mat-
fupha).

Bantfu kumele 
batjelwa kuse-
nesikhatsi kutsi 

ngusiphi sinyatselo 
lesihlelwako futsi 
kumele bavunyelwe 
kwetfula lwakabo luh-
langotsi lweludzaba. 
Ngemuva sekutsetfwe 
sincumo, kumele 
batjelwe kutsi siyini, 
kutsi banelilungelo 
lekundlulisa sikhalo 
nome kubuyekwetwe 
loludzaba.

Sincumo lesifaka ekhatsi umphakatsi jikelele  
Kunetinhlobo letimbili tetincenye letibalulekile: 

•	 Satiso netiphakamiso. Lapha-ke, umphatsi kumele 
ashicilele satiso macondzana nalabahlela kukwenta 
aphindze futsi acele bantfu bente tiphakamiso, Umphatsi 
kumele afake satiso sekusho kutsi bobani bona. Um-
phatsi-ke kumele acabange ngaletiphakamiso ngapham-
bi kwekuncuma kwekutsatsa sincumo salakwenta. 

•	 Kubuta kwemphakatsi kulenchubo, kukhetfwa kwemuntfu 
nobe sigungu lesitawulalela kuphikisana kwemphakatsi.  
Lokuphikisana nako kumele kucatjangelwe ngaphambi 
kwekutsatsa sincumo. 

Ngaletinye tikhatsi, baphatsi bangakhetsa kwatisa nekwetfulwa 
kwetiphakamiso netinchubo tekulalelwa kwemphakatsi.
 
5. Kungani sidzinga i-PAJA? 

Esikhatsini lesendlulile, hulumende bekavamise kutsatsa tincumo 
letitsintsa bantfu ngaphandle kwekubachazela kutsi wenteni.  
Ngekwendlala ngalokucacile emalungelo bantfu labanawo, i-
PAJA yenta siciniseko sekutsi tekuphatsa titsatsa sinyatselo nga-
lokunebulungiswa nekutsi futsi bantfu bayati kutsi kungani kwat-
satfwa letincumo.  Ibavumela kutsi nabo betfule luvo lweludzaba 
lwabo ngaphambi kwekutsi kutsatfwe nanobe ngusiphi sincumo. 
Ngalendlela-ke, i-PAJA yenta siciniseko sekutsi tekuphatsa  tenta 
umsebenti lesebaleni nekutsi futsi tinekutiphendvulela ngeti-
nyatselo tato.  Iphindze futsi icinisekise kutsi tincumo titsatfwa 
kahle. Sibonelo: sincumo semphatsi lesikhetsa luhlangotsi nobe 
lesimiselwe kulokucatjangiwe lokungahambisani, singabekwa 
eceleni.

I-PAJA yincenye 
lebalulekile yent-
sandvo yelinyenti. 

Icinisekisa indlela levulekile 
naleselubala yekuse-
benta kwetekuphatsa, 
futsi yenta tekuphatsa tibe 
nekutiphendvulela kubantfu 
ngaloko letikwentako. 

6. �Yini lengingayilindzela uma ngifaka 
sicelo? 

Ngenca ye-PAJA, bantfu manje bangalindzela: 

•	 Kutjelwa phambilini ngesinyatselo lesihlelwako lesin-
gakhinyabeta emalungelo abo (nobe-nje loku kungeke 
ngekweliciniso); 

•	 Kuvunyelwa kutsi kuviwe futsi kucatjangwe ngeluvo 
lweludzaba lwabo ngembi kwekutsatsa sincumo 
(naloku futsi kungenteka kungenteki); 

•	 Kutjelwa ngalesincumo kanye nelilungelo labo lek-
wendlulisa sikhalo ngekhatsi nobe sibuyeketwe; 

•	 Kutjelwa kutsi banelilungelo lekucela tizatfu letibha-
liwe; 

•	 Kunikwa tizatfu letikahle uma ticelwa; futsi 

•	 Bakhone kuphikisana netincumo enkantolo. 

SIBONELO 

Uma ngabe umuntfu ufaka sicelo sesibonelelo sekukhubateka, 
bangalindzela kutjelwa, ngaphambi kwekutsatfwa kwesincumo 
sekugcina, kutsi ngabe loku batakutfola nobe cha. Uma ngabe 
angeke, bangenta tetfulo (njengekusho imininingwane lefanele 
lengakabuketwa uma kwentiwa lesincumo) uma ngabe sincumo 
solo asihambisani nabo, bangacela tizatfu letibhalwe phasi let-
ichaza kutsi kungani loku kwentekile. Uma ngabe basakholelwa 
ekutsieni lesincumo asisiso lesikahle, bangendlulisela sikhalo 
sabo kunobe nguliphi libhodi lekwendlulisela tikhalo ngekhatsi 
etikweni lesifundza. Uma ngabe solo abaphumeleli, bangacela 
inkantolo kutsi ibuyekete loludzaba. 

Bantfu bangalind-
zelwa kuphatfwa 
ngalokunebulung-

iswa ngaso sonkhe sikhatsi 
uma bafaka sicelo sanome 
ngabe yini kuhulumende 
(njengekusitwa ngekuk-
hokhela indlu, impesheni 
yalabadzala nalokunye). 
Batawunikwa litfuba lekutsi 
betfule luhlangotsi lwakabo 
lweludzaba. Bangaphikisa-
na netincumo letiphikisana 
nabo uma bacabanga kutsi 
atisito letikahle.

Uma ngabe 
abakatjelwa kutsi 
kungani kutsetfwe 

sincumo lesiphikisana ne-
sicelo sabo, bantfu ban-
gacela tizatfu letibhaliwe 
tesincumo. Baniketwe tizatfu 
ngaphambi kwekutsi bati-
cele.  Uma kungenjalo, ku-
mele bacele tizatfu letibha-
liwe angakapheli emalanga 
ekhalenda langu-90 batfole 
lesincumo.

7. Ngingaticela nini tizatfu? 

Ngulowo nalowo angacela tizatfu ngetincumo letitsintsa kabi em-
alungelo akhe. Ngalesinye sikhatsi tizatfu tinganiketwa ngaphandle 
kwekutsi umuntfu aticele. Uma kungenjalo kumele ticelo tentiwe an-
gakapheli emalanga lange-90 emva kwekutfola lesincumo.

8. Ticelwa njani tincumo 

Indlela yekufaka sicelo ibekiwe kumtsetfosimiso we-PAJA. Ticelo kumele: 

•	 Tibhalwe phasi; 

•	 Tisho kutsi ngusiphi sincumo losicelela tizatfu; 

•	 Tisho kutsi kungani ucabanga kutsi sincumo lesentiwe asisiso lesikah-
le; 

•	 Tisho kutsi nguliphi lilungelo lakho lekhinyabetekako (uma kukhone-
ka); 

•	 Tifake ekhatsi ligama lakho, likheli leliposi, likheli lencwadzigesi, 
netinombolo tefeksi nelucingo; kanye futsi 

•	 Nekutsi sitfunyelwe ngeliposi, ifeksi nobe incwadzigezi nome silet-
fwe ngesandla. 

Uma ngabe abakwati kubhala, kumele bacele umngani, sihlobo, nome 
umsiti wemmeli nalabanye kutsi babasite. Ngako-ke, umuntfu angaya 
ehhovisi lelente sincumo acele lusito ngekutsi bambhalele phasi sincumo 
sabo.   

9. Ngutiphi tizatfu letinganiketwa? 

I-PAJA  itsi baphatsi kumele banikete  tizatfu “letenele”. Kusetjentiswa 
kwaleligama lelitsi “letilingene” kubaluleke kakhulu. Baphatsi angeke 
mane batsi bavele bacanga-nje ngaloludzaba babese batsatsa sincumo.  
Kumele basho kutsi bafike kanjani ekusitsatseni.  Uma ngabe lomuntfu 
locela tizatfu kunemibuto layibutile, yonkhe lemibuto kumele iphendvulwe.  
Ngalokufisha, baphatsi kumele banikete inchazelo leyenetisako ngesin-
yatselo labasitsetse. Yebo, oku akusho kusti kumele bente lomuntfu ak-
holelwe ekutsieni sincumo sabo sikahle.  

Bantfu kumele 
bacaphele futsi 
bati ngetindlela 

tekucela tizatfu ne-
kutsi futsi ticelo kumele 
ticukatse ini.  Bangatfola 
lusito lwekubhala ticelo 
kumphatsi. 

Ticelo kumele 
tentiwe angakaph-
eli emalanga langu 

90 kutfolwe sincumo. 

Bantfu bangal-
indzela kutfola 
inchazelo lekahle 

macondzana nekutsi kun-
gani sincumo sengaham-
bisani nabo.

Bantfu ban-
gaphikisana 
netincumo uma 

bangavumelani nato. 
Kumele balandzele 
nanome nguyiphi 
inchubo yangekhatsi, 
uma ngabe ikhona.  

•	Bangatsatsa tincumo 
macondzana 
nekubuyeketwa: 
uma ngabe kute 
kwendluliswa 
kwetikhalo 
kwangekhatsi; 

•	Nome ngabe 
basebentise 
kwendluliswa 
kwetikhalo 
kwangekhatsi 
kepha solo mane 
abenetiseki 
ngalesincumo.  

•	Kunemkhawulo 
wesikhatsi 
lokufanele kufakwe 
ngaso kubuyeketwa 
kwesincumo. 

10. Ngingalindzela kutitfola nini tizatfu? 

I-PAJA itsi tizatfu timele tiniketwe angakapheli emalanga langu-90 um-
phatsi atfole sicelo. 

11. Tinganiketwa ngemlomo yini tizatfu? 

Imphendvulo lemfisha ngu “cha”. I-PAJA ikubeka ngalokucacile kutsi 
tizatfu kumele tiniketwe ngekubhala phasi. Nome kunjalo, uma ngabe 
umuntfu aniketwa tizatfu ngemlomo futsi uyenetiseka ngaloku, kute-
ke inkinga. Nalapho-ke lomuntfu kumele acele kutsi letizatfu tibhalwe 
phasi, kute kutsi kube lula kutsatsisa kuto uma ngabe kuyenteka kutsi 
bancuma kuphikisana nabo nome naletincumo emva kwaloko.   

12. Uma ngabe solo mane angenetiseki-ke? 

Lamanye ematiko anetinchubo tangekhatsi tekwendlulisa tikhalo.  La-
pho khona kunetinchubo tangekhatsi tekwendlulisa tikhalo, kumele 
tisetjentiswe ngaphambi kwekutsatsa nanome ngusiphi sinyatselo. 

SIBINELO 
Litiko Letasekhaya lineBhodi yekwendlusela tikhalo kute lilalele 
kwendluliselwa kwetindzaba macondzana nebasebenti 
Labancuma Kuniketwa Bukhoseli.  Uma ngabe umuntfu ufaka 
sicelo sekufihla inhloko nome kuba ngumkhoseli futsi loku kwaliwa, 
bangendlulisela tikhalo tabo kuleBhodi. 

Lapho khona kute tinchubo tangekhatsi tekwendlulisela sikhalo, nome 
lapho khona loku sekusetjentisiwe kodvwa lomuntfu solo akenetiseki 
ngesincumo latsatselwe sona, banelilungelo lekufaka loludzaba enk-
antolo kanye nekucela inkantolo kutsi ilubuyekete loludzaba.

Tizatfu kumele 
tiniketwe 
angakapheli 

emalanga langu-90. 

�Bantfu 
banelilungelo 
lekutfola tizatfu 
letibhaliwe. 

Kukhutsata Kuphatsa Ngekwebulungiswa 

I-PAJA Ivikela Emalungelo Akho!
Umtsetfo 3 wanga-2000

Umkhawulo wesikhatsi

Lapho khona kunekundluliselwa kwetikhalo kwangekhatsi, ludzaba 
kumele lubuyeketwe angakapheli emalanga langu-180 (tinyanga let-
ingu 6) ekuncunywa kwekwendluliselwa kwetikhalo kwangekhatsi.  
Lapho khona kute kwendluliselwa kwetikhalo kwangekhasti, ludzaba 
kumele lubuyeketwe ngemalanga langu-180 umuntfu lotsintsekako 
atiswe ngesincumo.   

Satiso 

Lapho khona ematiko anetinchubo tangekhatsi tekwendlulisela 
tikhalo, bavamise  kuba nemkhawulo wesikhatsi, lekufanele kwend-
luliselwe ngawo tikhalo.  Loku kuyehluka ngekuya kwematiko, kepha 
satiso sesincumo nelilungelo lekwendlulisa sikhalo kumele nawo ku-
mele abeke umkhawulo wesikhatsi.  

13. Akhona yini lamanye emakhambi? 

Njengaletinye tinchubo tekantolo, kwendluliswa ludzaba kutsi 
lubuyeketwe kungabita kakhulu.  Ngenhlanhla, tikhona letinye tindle-
la, letishiphile, tekubukana netincomo bantfu labangajabuli ngato.   

Kwendluliswa Kwetikhalo Kwangekhatsi 

Ematiko netimiso letinyenti tahulumende tinemitimba yekwendlu-
lisela tikhalo.  Kumele tisetjentiswe ngaphambi kwekutsi ludzaba 
luyewubuyeketwa futsi kuvamise kutsi kungakhokhelwa kwendlu-
liswa kweludzaba.   

Ezingeni lasekhaya 

Bantfu banga: 

•	 Tfola kutsi ngabe kute yini lihhovisi lendzawolukhetfo lelicem-
bu letepolitiki endzaweni yangakubo lelingakhona kubasita; 

•	 Khala kumphatsi wendzawo nome wesifundza welitiko, 
lotsintsekako; nome 

•	 Bakhale kuLikhansela Leliwadi nome umphatsi Wesifundza 
welitiko lelifanele.   

Kwendluliswa 
kwangekatsi kwe-
tikhalo lokungasiyo 

imphumelelo kumele 
kuyewubuyeketwa tin-
gakapheli tinyanga letingu 
6. Kwendluliswa kwetikhalo 
kwangekhatsi kubekelwe 
umncamulajucu. 

Uyacelwa ucaphele 
kutsi i- PAJA inem-
khawulo wesikhatsi 

sekufakwa kwesicelo 
sekubuyeketwa kwesikhalo 
(tinyanga letingu  6 
ngemuva kwekuseben-
tisa kwekundlulisa sikhalo 
nome tinyanga letingu 
6 ngemuva kwekwati 
sincumo lapho kute khona 
kwendluliselwa kwesikhalo 
kwangekhatsi).  Kugwema 
kwendlulwa sikhatsi lesing-
umncamulajuku, ema-
NGO nema-CBO kumele 
aphatse tonkhe tindzaba  
letiletfwa kuwo njengaleti-
phutfumako.

��Kubuyeketa 
kuyabita.
Ngaletinye tikhatsi 

kukhona letinye tindlela 
letishiphile.

Incwadzi leya eNdvuneni nome kuMcondzisi-Jikelele 

Kungabi lusito kakhulu kubhalela Indvuna nome Umcondzisi-Jikelele 
welitiko lelitsintsekako.  Loku kushiphile futsi ngalesinye sikhatsi kuba 
yimphumelelo. Tincwadzi kumele tibe nemininingwane lefananako na-
leyo ledzingekako uma kwentiwe ticelo tetizatfu letibhaliwe.

 

Ema-GO, CBO nebasiti bebameli 

Tinyenti Tinhlangano letingekho ngaphasi kwahulumende, (ema-
NGO), tinhlangano letimiselwe emphakatsini (ema-CBO) kanye 
netinsita tebasiti bebameli eNingizimu Afrika letingasita. Letinyenti 
tingenta njalo mahhala. Bantfu kumele bakhutsatwe kutsi batfole 
emiphakatsini yabo kutsi ngabe tikhona Tinhlangano letifanana naleti 
labangacela lusito kuto.   

Umvikeli Wemphakatsi 

Lapho kubonakala sengatsi kubekhona kungaphatsi ngebulungiswa 
(sibonelo: Uma kubonakala umuntfu lotsite wadizelwa/wafumbat-
siswa ekubeni atsatse sincumo nome watsatsa luhlangotsi nome kwa-
bakhona nome nguluphi luhlobo), bantfu  bangabonana Nemvikeli 
Wemphakatsi kute batfole lusito.  Lolusito luniketwa mahhala.

Ikhomishini Yemalungelo Eluntfu YaseNingizimu Afrika 

Njengobe tincumo tingafaka ekhatsi kunyatselwa kweSehluko 33 
seMtsetfosisekelo, bantfu bangacela i-SAHRC ibasite. Loku nako 
kwentiwa mahhala, uma ngabe i-SAHRC ikholelwa ekutsini kubek-
hona kunyatselwa. 

Libhodi Lekusita Ngetemtsetfo kanye Netikhungo tetebulungiswa 

Tikhungo Tetebulungiswa tiyalungiswa etinkantolo kulo lonkhe lelive. 
Tinebameli labaniketa lusito mahhala, kulabo labaphuyile. Uma ng-
abe kusete Sikhungo seTebulungiswa endzaweni yemuntfu, bangacela 
Sisebenti Setekusita Ngetemtsetfo Enkantolo lesedvute kute ibanikete 
ummeli mahhala. 

�Imininingwane 
yekutsintsana 
naletinhlangano 
ikhona ngemuva 
kwalelibhukwana

Kukhutsata Kuphatsa Ngekwebulungiswa 

I-PAJA Ivikela Emalungelo Akho!
Umtsetfo 3 wanga-2000

Incenye  2 
1. �Kungani bantfu kufanele batiswe nge-

PAJA? 

INingizimu Afrika inemlandvo lomudze wekusebentela um-
phakatsi longakate watiphendvulela kumphakatsi futsi lobewuse-
benta ngemfihlo futsi kwaholela ekubeni ungatsembeki. Lapho 
bantfu bafaka ticelo tetinsita, emalayisense nalokunye, beba-
vamise kutjelwa kutsi ticelo tabo atikaphumeleli, bebangatjelwa 
kutsi kungani kunjalo.   

Tekuphatsa tikhonela Kusita umphakatsi 

– kungako kunaleligama “Kusita umphakatsi”. Nome kunjalo, 
loku akusiyo indlela bebabokala ngayo ngekwelisiko nobe 
bebatibona ngayo. Wonkhe muntfu kunendzaba langayicoca 
ngekucinelana kwengcondvo labe nako ngemuva kwekutsint-
sana nebetinsita tahulumende.   

Ngekwati kutsi i-PAJA icuketse ini, bantfu batawukwati ku: 

•	 Vikela emalungelo abo; 

•	 Cisekisa kutsi baphatfwa ngalokulungile; 

•	 Kwati kutsi kungani kutsetfwe tincumo; kanye 

•	 Nekusita kwakha Tinsita temphakatsi letinekutiphendvule-
la   kubatfu. 

2. Yini bantfu lekumele bayati? 

Lokubalulekile, bantfu badzinga kwati kutsi kunemitsetfotimiso 
baphatsi lekumele bayilandzele uma batsatsa tincumo. Emanotsi 
Lakuncenye 1 atakusita kuvisisa kutsi nguyiphi lemitsetfotimiso.

3. Lisetjentiswa njani lelibhukwana 

Nome-nje lombhalo Lokuncenye 1 wentelwe umphakatsi, lelib-
hukwana lingasetjentiswa ngema-NGOs nema-CBO ngetindlela 
letimbili: 

•	 Njengobe Tinhlangano tisita ngetemtsetfo, bantfu laban-
yatselelwe emalungelo abo ngekuphatfwa kwetebulung-
iswa, lelibhukwana lingasetjentiselwa kwenta kancono 
indlela inhlangano yakho lesebenta ngayo; kanye 

•	 Nekusetjentiselwa kufundzisa, kucaphelisa nekuniketa 
umniningwane ngeMtsetfo emiphakatsini leyisebentelako. 
Loku kutawusita emalunga emphakatsi kuhloma ngelwati 
lwekusebentisa emalungelo alo. 

Ema-NGO nebasebenti bema-CBO kumele balifundze lelib-
hukwana kute babone kutsi i-PAJA iyitsintsa kanjani imisebenti 
yabo. Sibonelo: Uma ngabe umsiti wemmeli sonkhe sikhatsi ab-
hekana netinkinga tempesheni nome sibonelelo sekukhubateka, 
bangalifundza lelibhukwana kute babone kutsi sicelo setizatfu 
letibhaliwe sentiwa kanjani, ungenta kanjani kutsi imibono ye-
bantfu inakwe ngaphambi kwekutsi kutsatfwe tincumo kanye 
nalokunye. 

4. �Angaceceshwa yini emalunga 
etekuphatsa ? 

Lelibhukwana liniketa imininingwane macondzana nekutsi i-PA-
JA ititsintsa njani timphilo teluntfu ayikalungeli kahle kuceceshwa 
baphatsi. Sizatfu saloku kutsi baphatsi labaceceshako badzinga 
kwendlela kulokukhulu kunaloki futsi akugcili kuphela ku-PAJA, 
kepha kugcila nasekutsini tincumo titsatfwa kanjani, tincwadzi 
nemibiko ledzingwa nguMtsetfo tibhalwa kanjani, nekutsi tizatfu 
letibhaliwe tibhalwa kanjani. 

Kunetindlela letimbili 
tekwakha iminining-
wane ku-PAJA kumse-
benti wakho wetem-

fundvo: ungenta tifundvo 
tekucecesha ngeMtsetfo 
wona ngekwawo; nome 
ungakha le-PAJA kute 
uyisebentise ekucecesheni  
lesevele ukwenta. Sibonelo: 
uma ngabe i-NGO yakho 
ifundzisa emalunga em-
phakatsi wasemaphandleni 
ngempesheni, ungasho 
kutsi i- PAJA kanye nekutsi, 
njengemphumela waloko, 
ticelo tetimpesheni kumele 
tisetjentwe ngendlela 
lensha.   Ungabese usekela 
ngekukhombisa kutsi i-
PAJA idzinga kutsi baphatsi 
lababhekene naleto ticelo 
kutsi benteni. 

Kukhutsata Kuphatsa Ngekwebulungiswa 

I-PAJA Ivikela Emalungelo Akho!
Umtsetfo 3 wanga-2000

Njengencenye yemitamo yabo yekucinisekisa umphakatsi lovulekile newentsandvo 
yelinyenti lomiselwe kumtsetfosimiso wemtsetfo, Litiko Letebulungiswa, lisitwa yi- GTZ 
(German Development Cooperation) futsi 

SAMDI (South African Development Institute) bacecesha baphatsi. Kwesekela loku, 
kukhishwe luchungechunge lwemishicilelo: 

•	 Umkhombandlela Losebentisekako; 

•	 Imanyuwali Yemceceshi; 

•	 Libhuku Lekusebentela; 

•	 I- Benchbook; 

•	 Iphosta Yekwatisa; kanye  

•	 nephamfulethi yekwatisa umphakatsi. 

Kute utfole imininingwane leyengetiwe 

Uyacelwa kutsi utsintsane neLitiko Letebulungiswa Nekutfutfukiswa KweMtsetfosisekelo 
kulelikheli lelisesikhumbeni sangemuva salelibhukwana uma ngabe utsandza: 

•	 Imininingwane macondzana nemklamo wekucecesha baphatsi; nome 

•	 Ngumaphi emakhophi alokushicilelwe lokushiwo. 

Emakhophi e-PAJA nemitsetfotimiso ingatsengwa eSikhungweni Lesikhicita imishicilelo 
yaHulumende. Ungaphindze futsi utfole emakhophi aloMtsetfo kulama-website laland-
zelako: 

-	 www.justcol.org.za 

-	� http://www.parliament.gov.za/pls/portal/web_app. app_imitsetfo_luhla2 

kutfola umbhalo wanyalo weMitsetfotimiso kuloMtsetfo; nyacelwa kutsi uyakashe:

-	� http://www.doj.gov.za/legislation/regulations/2002_ tinchubo tekuphatsa tebu-
lungiswa.pdf

Emahhovisi Emvikeli Wemphakatsi 
Private Bag X677 
PRETORIA 0001 
Lucingo: (012) 366 2700 
Ifeksi: (012) 362 3473 
i-Website: http://www.publicprotector.org 

Ikhomishini Yemalungelo Eluntfu YaseNingizimu Afrika 
Private Bag X2700 
HOUGTON 2041 
Lucingo: (011) 484 8300 
Ifeksi: (011) 484 1360/7146 
Incwadzigezi: sahrcinfo@sahrc.org.za 
i-Website: http://www.sahrc.org.za 

IBhodi Yekusitwa Ngetemtsetfo Netikhungo Tetebulungiswa 
Lucingo: (012) 401 9200
(nome uvakashele emahhovisini abo kunome nguyiphi inkantolo ledvute nawe)

emakheli
emakheli labalulekile

emakheli

Lelibhukwana liniketa imininingwane lelusito  yema-, CBO macondzana Nemtsetfo 3 wan-
ga-2000 lomusha, Wekukhutsata Kuphatfwa Kwebulungiswa (“i-PAJA”). Letinhlangano tinga-
kutfola loku kulusito uma,tibhekene Netekuphatsa futsi tingafisa kwabelana ngemininingwane 
nalemimango letiyisebentelako.  

Kute utfole emakhophi lamanengi alelibhukwana, nome lokunye 
lokushicilelwe macondzana ne-PAJA, bhalela: 

Litiko Letebulungiswa Nekutfutfukiswa KweMtsetfosisekelo 
Private Bag X81 Pretoria 0001 
Lucingo: 012 357 8171 
Ifeksi:  086 501 9295 
Incwadzigesi: simomahlangu@justice.gov.za 

Ibhalwe nguGreg Moran yakhishwa Likolishi Letebulungiswa lisitwa 
yi-GTZ (German Technical Co-operation) 

the doj & cd
Justice and Constitutional Development
Department: 

REPUBLIC OF SOUTH AFRICA 

